
OLIY TA’LIM TIZIMIDA XIZMAT 
KO‘RSATUVCHI MUASSASALAR 

RAQOBATBORDOSHLIGINI 
OSHIRISH BO‘YICHA NAZARIY 

YONDASHUVLAR

Begmatova Ziyoda Zaxidjon qizi
Toshkent axborot texnologiyalari universiteti, 

Menejment va marketing kafedrasi dotsenti v.b., 
E-mail: z.begmatova@tuit.uz

Annotatsiya. Ushbu maqolada raqamli iqtisodiyot sharoitda O‘zbekistonda Oliy ta’lim tizimida xizmat ko‘rsatuvchi 
muassasalar raqobatbordoshligini oshirish bo‘yicha nazariy yondashuvlar dolzarb mavzu sifatida ko'rib chiqiladi. Bundan 
tashqari, jahon hamjamiyatining oldida yangi vazifalar paydo bo’lib, davlatlarni yuzaga kelayotgan muammolarni hal 
etishning raqamlashyotgan yo’llarini izlashga, siyosiy va iqtisodiy strategiyasini yangilashni ko'rib chiqishga asoslangan. 
Ishning asosiy maqsadi mamlakat iqtisodiyotini raqamlashtirishni va global ta’minot zanjiriga bog‘lanish uchun mumkin 
bo'lgan yo'nalishlarni belgilashdan iborat.

Kalit soʻzlar: raqamli iqtisodiyot, oliy ta’lim, xizmat ko’rsatish, muassasa, raqobatbardoshlik, nazariya.

Abstract. This article examines theoretical approaches to improving the competitiveness of institutions providing services 
in the higher education system of Uzbekistan in the context of the digital economy as a pressing issue. Furthermore, 
the global community has faced new challenges based on the search for digital solutions to emerging problems and 
the updating of political and economic strategies of states. The main goal of this work is to identify possible areas for 
digitalization of the country's economy and its integration into the global supply chain.

Key words: digital economy, higher education, service, institution, competitiveness, theory.

Аннотация. В данной статье рассматриваются теоретические подходы к повышению конкурентоспособности 
учреждений, предоставляющих услуги в системе высшего образования Узбекистана в контексте цифровой 
экономики как актуальной проблемы. Кроме того, перед мировым сообществом возникли новые задачи, основанные 
на поиске цифровых путей решения возникающих проблем и учете актуализации политических и экономических 
стратегий государств. Основная цель работы – определение возможных направлений цифровизации экономики 
страны и ее подключения к глобальной цепочке поставок.

Ключевые слова: цифровая экономика, высшее образование, услуга, учреждение, конкурентоспособность, 
теория.

K I R I S H
Jahon iqtisodiyotining rivoji va ijtimoiy sohalar taraqqiyoti tobora raqamli texnologiyalarga asoslanib borishi 

sharoitida oliy taʼlim tizimi, jumladan unda xizmat koʻrsatuvchi muassasalarning iqtisodiy faoliyati samaradorligini 
oshirish sohaning bir vaqtda ham iqtisodiy va ijtimoiy ahamiyatliligiga koʻra tobora muhim ahamiyat kasb etib 
bormoqda. Shu jihatdan aksariyat davlatlarda u yoki bu darajada oliy taʼlim sarflarini moliyalashtirish davlat 
moliyasi hisobidan amalga oshirilmoqda.  “Skandinaviya yarimoroli va kontinental Yevropa davlatlarida davlat 
oliy taʼlim sarflarini 90 foizgacha moliyalashtirsa, AQSh va Yaponiya kabi davlatlarda ushbu koʻrsatkich 30 
foizga qadar natijaviylikni tashkil etadi”[1]. Bugungi kunda jahon iqtisodiyotining raqamli va sunʼiy intellekt 
texnologiyalariga koʻra ustuvor rivojlanishi sharoitida istiqbol maqsadlaridan kelib chiqqan holda oliy taʼlim tizimida 

xizmat koʻrsatuvchi muassasalarning iqtisodiy faoliyati samaradorligini oshirishga dolzarb muammolardan biri 
sifatida qaralmoqda.

Tadqiqot metodologiyasi. Tanlangan tadqiqot mavzusi doirasida raqamli iqtisodiyot jadal rivojlanishi va 
personalni rivojlantirish dasturlari yangi modellarini yaratishda samaradorlikni oshirishni talab qilishi xususida 
ma’lumotlar tahlilidan iborat.

M A V Z U G A  O I D  A D A B I Y O T L A R  S H A R H I
A.P.Egorshin «ish samaradorligini oshirshi maqsadida tashkilot xodimlari shaxsiyatini har tomonlama 

rivojlantirish kompleksi va uzlyuksiz jarayoni sifatida inson resurslarini rivojlantirish»[2] deb ta’rif beradi va o‘z 
fikrini ifodalaydi. I.I.Shatalova personalni rivojlantirish deganda quyidagi bosqichlar ko‘rinishida tushunadi: 
«Tashkilotning inson resurslari sifatini oshirishga qaratilgan chora-tadbirlar yig‘indisi. Personalni rivojlantirishning 
bazaviy elementlari quyidagilar hisoblanadi: 

1) o‘qish uchun motivatsiya  yaratish;
 2)personalni o‘qitish; 
3) ish karerasini va xizmat bo‘yicha-kasbiy harakatlanishni boshqarish; 
4) lavozimga kiritish va moslashtirish; 
5)kadrlar zaxirasini shakllantirish»[3]. 
V.R.Vesnin personalni rivojlantirish deganda quyidagilarni tushunadi: «personalni tayyorlash va qayta 

tayyorlash, karerani rejalashtirish va kasbiy o‘sish, moslashuv jarayonini tashkil etish sohasidagi tashkiliy 
va iqtisodiy chora-tadbirlar majmui deb baxolaydi. Ular xodimlarning salohiyatini, tashkilotga hissa qo‘shish 
qobiliyatini ochishga qaratilgan»[4].

T A H L I L  V A  N A T I J A L A R 
HR-Saratoga Institute quyidagi ko‘rsatkichlardan foydalanishni taklif qiladi: ishlayotgan bitta xodimga 

to‘g‘ri keladigan daromad;  ishlayotgan bitta xodimga to‘g‘ri keladigan xarajatlar kompensatsiyalar daromad 
foizi sifatida;  kompensatsiyalar xarajatlar foizi sifatida;  benefitlar qiymati daromad foizi sifatida;  benefitlar 
qiymati xarajatlar foizi sifatida;  benefitlar qiymati kompensatsiya foizi sifatida;  pension benefitlar xarajatlar 
foizi sifatida;  bitta pensionerga to‘g‘ri keladigan benefitlar qiymati;  ishga yangi qabul qilinganlar foizi ularning 
umumiy soniga nisbatan;  xodimni jalb qilish qiymati;  bo‘sh o‘rinni to‘ldirish vaqti;  boshlang‘ich davr vaqti;  inson 
resursi bo‘lim xarajatlari personal umumiy xarajatlari foizida; HR personali sonining xodimlar umumiy soniga 
nisbati;  kompaniyada ishlayotgan bitta xodimga to‘g‘ri keladigan inson resursi bo‘lim xarajatlari;  xodimlarga 
kompensatsiyalar qiymati xarajatlar foizi sifatida; 

 HR - menejment sohasidagi еtakchi institut bitta xodimga hisoblaganda kompensatsiyalar qiymati;  bitta 
shikoyatga hisoblaganda kompensatsiyalar qiymati;  ishga sababsiz chiqmasliklar soni;  kompaniya tashabbusi 
bilan ishdan bo‘shatishlar;  xodimlar tashabbusi bilan ishdan bo‘shatishlar;  xodimning tashabbusi bo‘yicha 
ishdan bo‘shatish/ish staji;  berilgan takliflar soni/amalga oshirish uchun qabul qilingan takliflar soni. 

«Investitsiyalardan samara» hisob-kitob usuli (return of investment) quyidagi formula bo‘yicha hisoblab 
chiqiladi ROI = (daromad - xarajatlar)/xarajatlar x 100%. Benchmarking usuli, bunda inson resursi -xizmati 
faoliyati ko‘rsatkichlari bozorda ishlayotgan boshqa kompaniyalarning xuddi shunday ma’lumotlari bilan 
taqqoslanadi. Personalni rivojlantirish dasturlarining mahsulot sifati va mehnat unumdorligini oshirishga ta’sirini 
quyidagi formula bo‘yicha baholash mumkin 

E=(P×N×V×K)-(R×Z)  
bu еrda P – dasturning mehnat unumdorligiga ta’siri davomiyligi, yil; 
N – o‘z salohiyatini rivojlantirayotgan, ta’lim olayotgan xodimlar soni, kishi; 
V – eng yaxshi va o‘rtacha xodimlar mehnat unumdorligida tafovutlar qiymat bahosi, pul birl.; 
K – xodimlarning rivojlanish samaradorligini ko‘rsatuvchi koeffitsient (unumdorlik o‘sishi, ulushlarda 

ifodalanadi); 
Z – xodimning rivojlanish xarajatlari, pul birl. 
Personalni rivojlantirishga qo‘yilmalar samaradorligi (ROI) quyidagi formula bo‘yicha aniqlanadi ×100% ROI 

koeffitsienti sof foydaning xarajatlar yig‘indisiga foizdagi nisbatini ko‘rsatadi. Bu maqsadlar uchun D.Kirkpatrik 
va D.Filips usulidan ham foydalanish mumkin. Rejalashtirishning muhim bosqichi tashqi omillarning ta’lim 
samarasiga tuzatish kiritish hisoblanadi. Buning uchun qator usullar foydalaniladi: 

1.Nazorat guruhi. Ta’limda ishtirok etmaydigan, lekin ikkala guruh natijalarini taqqoslash uchun 
foydalaniladigan ikkinchi guruh personalni o‘qitish va rivojlantirish Inson resurslarini rivojlantirish – bu 
tizimli faoliyat bo‘lib, ularni doimiy rivojlantirish va o‘stirish maqsadida xodimlarning potensial qobiliyatlarini 
rivojlantiradi. Tashkilotga chuqur bilimga ega bo‘lgan professionallar tanlab olish personalni rivojlantirishning 

asosi sanaladi. Mehnat unumdorligining o‘sishi, tashkilot foydaliligini oshirish uchun personal salohiyatini 
oshirish ustida muntazam ishlash kerak. “Personalni rivojlantirish” tushunchasining talqinlari juda ko‘p. Masalan, 
A.Yu.Kibanov ushbu tushunchaga «ishbilarmonlik karyerasi, kadrlar zaxirasini boshqarish va personalni 
o‘qitish»[5]ni kiritadi. Y.G.Odegov personalni (inson resurslarini) rivojlantirish deganda maktablar bitiruvchilarni 
kasbiy o‘qitish, shuningdek, tashkilotda personal karerasini rejalashtirishni o‘z ichiga oladigan chora-tadbirlar 
kompleksi yordamida yangi bilimlar, ko‘nikmalar va kompetensiyalar olishni talab qiladigan xodimning shaxsiy 
qadriyatlari o‘zgarishini tushunadi. 

Personalni rivojlantirishdan maqsad – tashkilotni uning maqsadlari va rivojlanish strategiyalariga muvofiq 
yaxshi tayyorlangan va motivatsili xodimlar bilan ta’minlashdir. 

Personalni rivojlantirish tizimi – bu axborot berish uchun mo’ljallangan va muayyan ish joyiga bog‘lab 
qo‘yilgan elementlar maqsadli yo‘naltirilgan kompleksi bo‘lib, ular tashkilotni rivojlantirish vazifalari, xodimlar 
salohiyati va moyillilariga muvofiq ushbu tashkilot xodimlarining malakasini oshirishga xizmat qiladi. Gap 
avvalo, shaxsiy tarkib (xodimlarning kasbiy yaroqliligi va moyilliklari), tashkiliy birliklar (ish o‘rinlariga talablar va 
ularda ish jarayonida odatiy vaziyatlar), shuningdek, mehnat va ta’lim bozorlari haqida boradi. 

 
1-rasm. A.I. Turchinov yondashuviga ko’ra kasbiy kompitentlik[6]

Shunday qilib, «tashkilotning inson resurslarini rivojlantirish» tushunchasini xodimlarni o‘qitish, kasbiy 
o‘sish va martaba menejmenti jarayonini tashkil qilishni o’z ichiga olgan o‘zaro bog‘liq harakatlar tizimi” sifatida 
ta’riflash mumkin. 

Tashkilotning inson resurslarini rivojlantirishdan maqsad - tashkilotni kasbiy muammolarni hal qilish hamda 
korxonaning strategik maqsadlarini amalga oshirish uchun tashkilotning samarali ishlashi va rivojlanishi uchun 
yaxshi malakali xodimlar bilan ta’minlashdir. 

Personalni rivojlantirish vazifalari quyidagilardan iborat:  tashkilotning umumiy qadriyatlarini shakllantirish;  
axloqiy-psixologik muhitni yaxshilash;  barcha xodimlarga o‘qish va xizmat bo‘yicha ko‘tarilish uchun bir xil 
imkoniyatlar taqdim etish;  kadrlarga ehtiyoj va ularning qo‘nimsizligini pasaytirish;  mehnat unumdorligi va ish 
sifatini oshirish;  korxonaning faoliyat ko‘rsatishi va rivojlanishi borasidagi vazifalar va individual vazifalarni hal 
qilish uchun xodimlarning mehnat salohiyatini oshirish;  yosh, iste’dodli xodimlar va rahbar kadrlar tayyorlash. 

Oliy ta'lim muassasalarida xizmat ko‘rsatish faoliyati nafaqat ta'lim sifatini oshirish, balki zamonaviy talablar 
va manfaatdor tomonlarning ehtiyojlariga javob berishning muhim vositasi hisoblanadi. Xizmat ko‘rsatish 
iqtisodiyotiga oid nazariy yondashuvlar bu jarayonning iqtisodiy samaradorlik va ijtimoiy ahamiyatini asoslaydi. 
Kotler va Armstrongning ta'kidlashicha, xizmat ko‘rsatish sifatining ikki muhim mezoni mavjud: mijozlar 
ehtiyojini qondirish va jarayonlarning samaradorligi[7]. Ushbu tamoyil ta'lim muassasalarida xizmat ko‘rsatish 
faoliyatining samaradorligini oshirishda asosiy ko‘rsatkich sifatida qabul qilinadi.

2-rasm. Xizmat ko‘rsatish faoliyatining nazariy asoslari omillari

Zamonaviy texnologiyalar oliy ta'lim muassasalarida xizmat ko‘rsatish faoliyatini tubdan o‘zgartirmoqda. 
Raqamli transformatsiya talaba va professor-o‘qituvchilarga xizmatlarni qulay, tez va samarali ko‘rsatishga 
imkon beradi. Masalan, elektron ta'lim platformalari va mobil ilovalar orqali talabalar dars jadvalini kuzatishi, 
baholarni ko‘rishi va kutubxona xizmatlaridan masofadan foydalanishi mumkin. Elektron kutubxonalar va 
masofaviy o‘qitish platformalari haqida “M.Rosenbergning ta'qidlashicha, raqamli xizmatlar nafaqat jarayonni 
avtomatlashtiradi, balki ta’lim olishni qulayroq qiladi”[8].

Oliy ta'lim muassasalarida yashil iqtisodiyot tamoyillarini qo‘llash nafaqat ekologik barqarorlikni ta’minlash, 
balki iqtisodiy samaradorlikni ham oshirishga xizmat qiladi. R.Costanzaning fikriga ko‘ra, “yashil iqtisodiyot 
atrof-muhitga zarar yetkazmaydigan ishlab chiqarish va xizmat ko‘rsatish jarayonlarini amalga oshirishni talab 
qiladi”[9].

 
3-rasm. Oliy ta'lim muassasalarida yashil iqtisodiyotning jihatlari[9]

Oliy ta'lim muassasalarida xizmat ko‘rsatish faoliyatini rivojlantirish uchun raqamli texnologiyalar va yashil 
iqtisodiyot tamoyillarini integratsiyalash zarur. Masalan, elektron kutubxonalar va raqamli xizmat ko‘rsatish 
platformalarini kengaytirish orqali ta'lim sifatini yaxshilash va ekologik mas’uliyatni oshirish mumkin. Yashil 
iqtisodiyot tamoyillariga asoslangan energiya tejovchi infratuzilmani rivojlantirish esa nafaqat ekologik 
barqarorlikni ta’minlaydi, balki moliyaviy samaradorlikni ham oshiradi. Bu yondashuv zamonaviy oliy ta’lim 
tizimi uchun muvaffaqiyatli model sifatida xizmat qilishi mumkin.

X U L O S A  V A  T A K L I F L A R 
Oliy ta’lim muassasalarida xodimlarni rivojlantirish va raqamlashtirish o‘zaro uzviy bog‘liq jarayonlar 

bo‘lib, ular ta’lim sifatini oshirish va universitetlarning global raqobatbardoshligini ta'minlash uchun xizmat 
qiladi. Xalqaro tajriba asosida olingan yondashuvlar, jumladan, Yaponiyaning resurslarni oqilona taqsimlash 
tamoyillari va Fransiyaning qonunchilikka asoslangan o‘qitish dasturlari, O‘zbekiston oliy ta'lim muassasalarida 
ham muvaffaqiyatli tatbiq qilinishi mumkin. Shu tariqa, professor-o‘qituvchilarni rivojlantirish uchun tizimli 
yondashuv va raqamli texnologiyalarni qo‘llash ta’lim tizimini yangi bosqichga olib chiqadi.

